
	ასათვისებელი კრედიტების რაოდენობა
	240 ECTS კრედიტი

	პროგრამის ხელმძღვანელები

	საგანმანათლებლო პროგრამის მიზნები
	პროგრამის მიზანია სტუდენტმა  მიიღოს სათანადო ცოდნა სამყაროს აგებულების და შემადგენლობის, გეოგრაფიული მეცნიერების ჩასახვისა     და განვითარების, დედამიწის აღნაგობის, ფორმისა და მოძრაობის შესახებ, დედამიწის ზედაპირის არაერთგვაროვნების, აგრეთვე ჰიდროსფეროს, ატმოსფეროს, ლითოსფეროსა და ბიოსფეროს, გეოგრაფიული გარსის კანონზომიერებების, სტრუქტურის და განვითარების შესახებ. პროგრამა მიზნად ისახავს გეოგრაფიული გარსის აგებულების, დინამიკისა და განვითარების კანონზომიერებათა შესწავლას, ბუნებრივი სისტემების ორგანიზაციის და ფუნქციონირების სივრცე-დროითი ასპექტების და შესაბამისი სწრაფცვალებადი გარემოს შესწავლას პროცესების ოპტიმალური მართვის სისტემის შემუშავების მიზნით, და კვლევის მეთოდოლოგიაში საბაზისო განათლების მიღებას. გარდა ამისა, პროგრამა ითვალისწინებს სტუდენტებს განუვითაროს პრაქტიკული კვლევის ჩატარების უნარ-ჩვევები გარემოს კომპონენტების შესწავლის, რაციონალური გამოყენების, მოდელირების  და დაცვის დარგში.
პროგრამის მიზანია ისეთი სპეციალისტების მომზადება, რომლებიც ბუნებაში მიმდინარე პროცესების სივრცე-დროითი ანალიზის საფუძველზე აწარმოებენ ისეთი დასკვნების მომზადებას, რომელიც ხელს შეუწყობს სახელმწიფო/ბიზნეს ორგანიზაციების მართვას და მათი ფუნქციონირების ეფექტიანობის ამაღლებას. 


	საგანმანათლებლო პროგრამით გათვალისწინებული

სწავლის შედეგები
	ცოდნა და გაცნობიერება
•  ფლობს სათანადო ცოდნას სამყაროს აგებულების და შემადგენლობის,  დედამიწის აღნაგობის, ფორმისა და მოძრაობის, დედამიწის ზედაპირის არაერთგვაროვნების, აგრეთვე ჰიდროსფეროს, ატმოსფეროს, ლითოსფეროსა და ბიოსფეროს, გეოგრაფიული გარსის კანონზომიერებების, სტრუქტურის და განვითარების შესახებ; 
• აღიქვამს და ესმის დედამიწაზე მიმდინარე პროცესები და პლანეტაზე მათი გავლენის შედეგები სივრცესა და დროში;

• აცნობიერებს გლობალურ დონეზე სოციალურ-ეკონომიკური პროცესების მიმდინარეობის თავისებურებებს;
• აცნობიერებს ურთიერთდამოკიდებულებას ბუნებრივ და სოციალურ გარემოს შორის და შეუძლია მისი შედეგების შემოწმება;
• აცნობიერებს  რეგიონების ადგილმდებარეობის მრავალფეროვნებასა და ურთიერთდამოკიდებულებას;

•  შეუძლია მიღებული ცოდნის გამოყენება სამეცნიერო კვლევებში.
ცოდნის პრაქტიკაში გამოყენების უნარი
• შეუძლია კარტოგრაფიული მასალის წაკითხვა და ინტერპრეტაცია;
•  სწორად იყენებს გეოგრაფიულ ტერმინოლოგიას;
• განსაზღვრავს გეოგრაფიული მეცნიერებების გამოყენების შესაძლებლობებს, მათ როლს საზოგადოებაში და პასუხისმგებლობას;
• შეუძლია სივრცეში ორიენტაცია საველე მუშაობის დროს ტოპოგრაფიული რუკებისა და სხვა საშუალებების გამოყენებით;

•  ფლობს საველე კვლევის ძირითად მეთოდებს, აქვს უნარი აითვისოს და გამოიყენოს ახალი საველე მეთოდები საველე პირობებში წინასწარ განსაზღვრული მითითებების შესაბამისად.

დასკვნის უნარი
• შეუძლია დამოუკიდებლად შესაბამისი გეოგრაფიული ინფორმაციის მოძიება, შეგროვება, განზოგადება, დამუშავება, გააანალიზება, შეფასება, ახდენს მის დოკუმენტირებას, ადგენს შესაბამის დასკვნებს და მოახსენებს შედეგებს.
კომუნიკაციის უნარი
• შეუძლია შეძენილი ცოდნის წარმოჩენა, თემატურ დისკუსიებში ჩართვა, სტუდენტთა კონფერენციებზე მოხსენებით გამოსვლა; 

• შეუძლია სხვადასხვა წყაროდან ინფორმაციის მიღება, დამუშავება, ანალიზი და მონაცემების ინტერპრეტაცია. შეუძლია მიღებული ცოდნის გადაცემა;

•  აქვს დამოუკიდებლად და ჯგუფში მუშაობის უნარი;
•  შეუძლია ინტერნეტის და სხვა ელექტრონული წყაროების                     გამოყენება გეოგრაფიული  ინფორმაციის მოძიებისათვის;
•  შეუძლია ამ საკითხებზე კომუნიკაცია როგორც აკადემიურ პროფესიულ საზოგადოებაში, ასევე არასპეციალისტებთან.
სწავლის უნარი


• შეუძლია დარგის ცოდნა-გააზრება და პროფესიის გათავისება, გეოგრაფიული ლიტერატურის მოძიება და შესწავლა;
•  შეუძლია მუდმივად გაეცნოს და დაეუფლოს სიახლეებს გეოგრაფიის  საკითხებში;
•  რეგულარულად და დამოუკიდებლად მუშაობს ლიტერატურასთან, ფლობს გეოგრაფიის დარგის უახლეს სამეცნიერო ინფორმაციას.
ღირებულებები
• შეუძლია დაკისრებული ამოცანებისა და ვალდებულებების პასუხისმგებლობით შესრულება;
•  შეუძლია მსჯელობა სივრცით და დროით კონტექსტში, შეუძლია ჯგუფში მუშაობა.


	დასაქმების სფერო
სტუდენტის ცოდნის შეფასების სისტემა

	გეოგრაფიის ბაკალავრიატის კურსდამთავრებულს შეუძლია შრომითი საქმიანობის დაწყება:

· საგანმანათლებლო და სამეცნიერო ორგანიზაციებში;
·  ყველა იმ სახელმწიფო თუ არასამთავრობო ორგანიზაციაში, რომელიც გეოგრაფ-გეოეკოლოგს საჭიროებს;
·  გარემოსდაცვით ორგანიზაციებში;

· ჰიდრომეტეოროლოგიურ სამსახურებში;

· სატყეო მეურნეობებში;

· ეროვნულ პარკებში; 
· საპროექტო და საამშენებლო ორგანიზაციებში, სადაც საჭიროა კარტოგრაფიული ვიზუალიზაცია და სხვა.
გეოგრაფიის ბაკალავრს უფლება აქვს გააგრძელოს სწავლა მაგისტრატურაში კანონმდებლობით დადგენილი წესის მიხედვით.

სტუდენტთა ცოდნის შეფასების სისტემა გაწერილია 2007 წლის 5 იანვრის  საქართველოს განათლებისა და მეცნიერების მინისტრის ბრძანება №3-ის  (უმაღლესი საგანმანათლებლო პროგრამების კრედიტებით გაანგარიშების წესის დამტკიცების შესახებ) თანახმად.

სტუდენტთა ცოდნის შეფასება მოხდება შეფასების შემდეგი ფორმებით: შუალედური და დასკვნითი შეფასება. მათი ჯამი წარმოადგენს საბოლოო შეფასებას, რომელიც შეადგენს მაქსიმუმ 100 ქულას. 

სტუდენტის მიღწევების შეფასება ხდება ევროპული კრედიტების ტრანსფერისა და დაგროვების (ECTS) სისტემით, რომელის მიხედვითაც შეფასების  სისტემა უშვებს:
ა) ხუთი სახის დადებით შეფასებას:

1) (A) ფრიადი - მაქსიმალური შეფასების 91% და მეტი;

2) (B) ძალიან კარგი - მაქსიმალური შეფასების 81-90%;

3) (C)  კარგი - მაქსიმალური შეფასების 71-80%;

4) (D) დამაკმაყოფილებელი-მაქსიმალური შეფასების 61-70%;

5) (E)  საკმარისი - მაქსიმალური შეფასების 51-60%;

ბ) ორი სახის უარყოფით  შეფასებას:

1) (FX)  ვერ ჩააბარა - მაქსიმალური შეფასების 41-50%, რაც ნიშნავს, რომ სტუდენტს ჩასაბარებლად მეტი მუშაობა  სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება.

2)  (F) ჩაიჭრა - მაქსიმალური შეფასების 40% და ნაკლები, რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას საგანი ახლიდან აქვს შესასწავლი.
შუალედური,  დასკვნითი  და დამატებითი  გამოცდები  ტარდება  უნივერსიტეტის საგამოცდო ცენტრის   მიერ. 
პრაქტიკაში  სტუდენტის    შეფასება    მოხდება   100 ქულიანი სისტემით.  
საბაკალავრო  ნაშრომის  შეფასება  მოხდება  100  ქულიანი  სისტემით, ზემოთ   მოყვანილიშეფასების  სისტემის   მეშვეობით და რეგულირდება   საბაკალავრო ნაშრომის შემუშავების, გაფორმების,  დაცვისა და შეფასების წესის შესახებ დებულებით. 

